
■ L’AURA

Bel e chaud la fin d’emna

■ GRISCHUN / SVIZRA

Dus blessads tar
collisiun frontala

(pocha) Sin la via tranter Chapel-
la e S-chanf è in automobilist ve-
gnì la mesemna suenter mezdi sin
il fallà vial e collidà là frontalmain
cun in auter auto da persunas. Ils
dus manischunzs eran persuls en
lur autos ed èn vegnids blessads
mez ferm.

L’emprim Hilton
Garden Inn a Tavau

(lq) La fin november 2012 vegn
avert l’emprim Hilton Garden
Inn da la Svizra aTavau. Quel vegn
construì visavi la chasa da con-
gress. La Hotel Rinaldi Tavau SA
affittescha l’hotel da 148 stanzas
per 20 onns, lascha dentant mana-
schar quel la gruppa da Hilton.

Auzar las taglias
per indrizs da sport?

(lq) La suprastanza da la citad da
Cuira vul finanziar l’emprima
etappa dals indrizs da sport cun
auzar temporarmain il pe da ta-
glia. Dals 48 milliuns sto la citad
pajar sezza 41 milliuns francs. Per
na stuvair far daivets propona la
supratanza al parlament munici-
pal d’auzar la taglia da 90 sin 95%
da la taglia simpla chantunala.
L’augment duaja cuzzar maximal-
main sis onns. Quest augment è
suttamess al referendum faculta-
tiv. Ils set milliuns restants ha il
chantun empermess, damai ch’i sa
tracta d’indrizs da muntada chan-
tunala. Planisà è ina halla traidu-
bla, ina halla da raiver, ina plazza
cun pastget artifizial per dar balla-
pe ed in alloschi public. Ils bajetgs
vulan ins construir entaifer quat-
ter onns. Il concept total cumpe-
glia indrizs per 90 milliuns francs
e duaja vegnir realisà entaifer 12
fin 15 onns.

(lq) Il cussegl federal è persva-
dì che la via bilaterala cun la
UE saja la gista per il futur. La
via bilaterala restia l’instru-
ment politic intern cun la pli
gronda acceptanza. Malgrà che
la via bilaterala saja vegnida pli
difficila ha il cussegl federal de-
cidì en sia clausura davart
l’Europa da la mesemna da cun-
tinuar sin questa basa. Surpren-

der automaticamain il dretg da
la UE sclauda il cussegl federal.
Doris Leuthard: «Nus na das-
tgain betg emblidar che la Sviz-
ra è in partenari impurtant per la
UE.» La Svizra contribueschia
sia part davent da la Neat fin als
pajaments da cohesiun. «Per
quest motiv dastgain nus spetgar
cun buna persvasiun sin schlia-
ziuns pragmaticas.

Enavant sin via bilaterala

Micheline
Calmy-Rey e
Doris Leuthard
han declerà
daco che la
via bilaterala
è la meglra
schliaziun per
la Svizra en il
futur. KEYSTONE

■ (lq) Sin il plazzal da con-
strucziun dal plaz da golf da Sa-
wiris ad Andermatt han archeo-
logs chattà objects prezius. I sa
tracta d’utensils da cristagl, mu-

naida romana ed utensils da me-
tal dal temp mediaval. Quels èn
dal temp enturn 6000 avant
Cristus. Ils chats dal temp ro-
man èn in piz d’ina lantscha, in

stgalin da bronz, ina fibla e mu-
naida dal 1. fin 3. tschientaner
suenter Cristus. Ina part da
quest chat pudess derivar dal
traffic sur il Furca ed Alpsu.

Chat archeologic prezius ad Andermatt
KEYSTONE

DA BRIGITTA M. GADIENT,
CUSSEGLIERA NAZIUNALA

La Convenziun da las
Alps è in contract tran-

ter ils otg pajais da las Alps
– Germania, Frantscha,
Italia, Liechtenstein, Mo-
naco, Austria, Slovenia,
Svizra – e l’Uniun europei-
ca. La finamira da la cun-
vegna è da mantegnair e
proteger las Alps cun ina
politica persistenta che
cumpiglia plirs secturs. La
Convenziun da las Alps è
vegnida ratifitgada da tut
ils partenaris da contract.
Las mesiras concretas per
realisar las finamiras da la
Convenziun da las Alps èn
cuntegnidas en ils proto-
cols da realisaziun che re-
guardan differents champs
tematics. Il cussegl dals
chantuns ha decidì la rati-
ficaziun dals trais protocols
planisaziun dal territori e
svilup duraivel, protecziun
dal terren e traffic gia il
2004 – quai n’è betg in
sbagl da stampa, igl è propi
gia sis onns dapi questa de-
cisiun!; dapi lura è la
tractanda pendenta en il
cussegl naziunal. Suenter
in lung vi e nà en la cu-
missiun ha il cussegl naziu-
nal decidì l’enviern 2009
da betg entrar en ils proto-
cols. Il cussegl dals chan-
tuns ha insistì sin l’entrada
a chaschun da la sessiun
passada. La decisiun defini-
tiva dal cussegl naziunal
suonda l’atun.

Pertge ha il cussegl na-
ziunal tanta fadia cun

questa fatschenta resp. tge

effects avessan insumma la
Convenziun da las Alps ed
ils protocols? Il territori da
las Alps ha differentas
funcziuns economicas ed
ecologicas per la popula-
ziun indigena. El è il spazi
da viver, da lavurar e da far
commerzi per 14 miu. abi-
tants ed in lieu da recrea-
ziun per passa 100 miu.
umans. Las Alps èn d’im-
purtanza paneuropeica sco
chombra d’aua e zona da
transit, ma era sco regiun
fascinanta cun ina gronda
varietad da linguas, cultu-
ras, tradiziuns e cuntradas.
Blers problems che mettan
adina pli fitg sut pressiun il
territori alpin pon vegnir
schliads mo en collavura-
ziun dals pajais situads en
las Alps u schizunt mo en
in context paneuropeic.
Ina cooperaziun è pia ra-
schunaivla.

Ina maioritad dal cussegl
naziunal è tuttina stada

cunter la ratificaziun, per-
quai ch’ella ha considerà ils
effects dals protocols sco
memia drastics per la Sviz-

ra; tenor quels haja la pro-
tecziun da las Alps ina
prioritad pli gronda che
l’utilisaziun economica.

Aquai èsi da replitgar
cun tutta clerezza:

L’elavuraziun dals proto-
cols da realisaziun sut
l’egida da la Svizra ha per-
mess da mussar in bun
equiliber tranter la pro-
tecziun e l’utilisaziun. Ina
ratificaziun dals protocols
n’ha per noss pajais per
consequenza ni mesiras
restrictivas ni ina singula
midada da lescha. La con-
federaziun ed ils chantuns,
en spezial er ils chantuns
muntagnards, han gia
menziunà communabla-
main che la participaziun
a la Convenziun da las
Alps e ses protocols saja
ina chaussa positiva. Ella
duai cunzunt daventar in
instrument per sviluppar
vinavant ina politica che
cumpiglia l’entir territori
muntagnard. E per finir
pari bain pli che curius
che gist ils circuls, ch’èn
uschiglio cunter ils inte-
ress da las regiuns mun-
tagnardas, s’engaschan tut-
tenina per quellas cun
cumbatter ils protocols.

La Convenziun da las
Alps e ses protocols

han la finamira da mante-
gnair il territori alpin sco
spazi da viver e sco zona
economica, ma era sco spa-
zi natiral. Quai è bain l’in-
teress da noss entir pajais!
Lain sperar che er il cussegl
naziunal chapeschia final-
main quai!

■ TRIBUNA POLITICA

La Convenziun da las Alps –
finalmain tractada!

Musica populara cun schlantsch
■ (lq) En in onn ha lieu a Cuira la
Festa federala da musica popu-
lara. Uss è cumparì il program
da grob e las furmaziuns pon
s’annunziar. Cuira spetga dals 9
fin ils 11 da settember 2011 tran-

ter 250 e 400 furmaziuns cun cir-
ca 1200 musicantas e musicants.
La festa stat sut il motto «musica
populara cun schlantsch». Musica
vegni fatg a Cuira la sonda da las
diesch enfin las duas e la dumen-

gia da las nov fin la saira da las sis.
LaTelevisiun Svizra emetta la son-
da saira direct da Cuira. A partir
d’immediat pon las capellas s’an-
nunziar per lur represchentaziuns
sut: www.volksmusikfest.ch.

Churer Steuern
sollen nun
doch steigen

Chur soll
kantonales
Sportzentrum werden
SO e BT pon ins retrair al kiosk

